
From: 
Sent: Tuesday, January 17, 2023 10:13 AM
To: Magdalena Arsova; dragan.vasilevski@customs.mk
Subject: Слободен пристап до информации од јавен карактер
Почитувани,

Врз основа на член 4 и член 12 од Законот за слободен пристап до информации од јавен карактер („Службен весник на Република Македонија“ бр. 101/19), согласно член 8 ал.10 и член 16 од Уставот на Република Северна Македонија, и член 4, 5, 6 од Архуската Конвенција, в.в. со член 1, член 3, член 19 од Законот за животна средина, од имателот ја барам следната информација од јавен карактер:
-Дали на граничните премини на Македонија влегуваат шлепери, камиони и друг тип превоз на канцероген и недозволен отпад од соседните земји?

-дали има увоз во Македонија на нафтен кокс и колкава количина за 2022 година

-дали има во Македонија увоз на ГУМИ и колкава количина за 2022 година

-дали има во Македонија увоз на хемиски и медицински отпад и колкава количина за 2022 година?

Со  Почит,

Почитувана,

Врз основа на член 10 од Законот за Царинската управа („Службен весник на РМ“, бр.46/04…248/18) и член 20 став 1 од Законот за слободен пристап до информации од јавен карактер („Службен весник на РМ“, број 13/06...101/2019), постапувајќи по Вашето Барање за слободен пристап до информации од јавен карактер од 14.01.2023 година, Царинска управа на Република Северна Македонија Ви ги доставува одговорите на поставените прашања.
- Дали на граничните премини на Македонија влегуваат шлепери, камиони и друг тип превоз на канцероген и недозволен отпад од соседните земји ?  

Согласно Законот за управување со отпад, Измените на Законот за управување со отпад и Правилникот за извоз, увоз и транзит на отпад, чиј носител е Министерството за животна средина и просторно планирање, сите стоки кои се класифицирани под тарифен 3825 се забранети односно недозволени за увоз и влез во земјата. Согласно Законот за Царинска Тарифа, со овој тарифен број се опфатени: клинички отпад, т.е. контаминиран отпад како резултат на медицински истражувања, дијагностицирања, лекувања или други медицински, хируршки, забарски или ветеринарни постапки, отпадни органски растворувачи, отпади од течности за конзервирање на метали, хидраулични флуиди, флуиди за кочници и флуиди против мрзнење, други отпади од хемиската или металуршката индустрија, вклучително отпад за горење односно отпад кој се користи како извор на енергија, градски отпад, како и талог од канализација настанат од пречистителни станици на градски отпадни води.

Согласно наведеното и изречената забрана која е на сила, во државата нема увоз на ваков вид на стока.

- Дали има увоз во Македонија на нафтен кокс и колкава количина за 2022 година ? 
Во 2022 година во Република Северна Македонија има увезвено вкупно количина на нафтен кокс од 122.875.490 кг. При увоз на нафтен кокс, не се предвидени ограничувања односно дозволи и забрани од Министерството за животна средина и просторно планирање.  

- Дали има во Македонија увоз на ГУМИ и колкава количина за 2022 година ? 
Во 2022 година има увезвено 8.946.774 кг нови гуми, за кои не се предвидени забрани и ограничувања односно дозволи, додека количината на увезени употребувани гуми изнесува 137.150 кг, за кои увозот е ограничен - со поседување на соодветна дозвола,  која се издава од страна на Министерството за животна средина и просторно планирање, и истата се приложува при поднесување на увозната царинска декларација.

- Дали има во Македонија увоз на хемиски и медицински отпад и колкава количина за 2022 година? 
Во 2022 година во Република Северна Македонија нема увоз на хемиски и медицински (клиничкиот) отпад, согласно забраната наведена во одговорот на првото прашање погоре.

Со почит

П.С  За да постапиме согласно чл.20 од Законот за слободен пристап до информации од јавен карактер, односно да изготвиме решение кое ќе го доставиме по редовна пошта,     ( доколку сметате дека е потребно ) Ве молиме да ни доставите адреса, бидејќи во Барањето имате наведено само е-mail адреса.

